
Nunatta Qitornai  
Inatsisartuni 

Side 1 af 2 
 

05.november 2020                                    UKA2020/112 

 

 

Illup sananeqarneranut akiusup minnerpaaffissaata inatsisitigut aalajangersarneqartup appartin-

neratigut pisortat inissiaataanni attartortittakkani ineqarnermut akiliutip appartinneqarnissaa-

nut periarfissat misissoqqullugit Naalakkersuisut peqquneqarnissaannik Inatsisartut aalajangiiffi-

gisassaattut siunnersuut. Misissuinikkut ineqarnermut akiliutip,illup sananeqarneranut akiusup, 

piginnittut aningaasaliissutinit iluanaarutissaasa aammalu ineqarnermut tapiissutit allanngorne-

risa imminnut ataqatigiinnerat paasinarsisinneqassapput kiisalu aserfallatsaaliinissamut piler-

saarutit attatiinnarneqarnissaat isiginiarneqassalluni. Kiisalu illup illuutit aserfallassimasut sana-

neqarneranni naliusup ingerlaavartumik nalikillilerneqartarnerani pitsaaqutit ajoqutillu misissui-

nikkut qulaajarneqassapput. Misissuinerup inerneri Inatsisartunut kingusinnerpaamik UKA 2021-

mi agguaanneqassapput. 

(Inatsisartunut ilaasortaq Erik Jensen, Siumut) 

 

Pisortat aningaasalersugaat inissiat ukiorpassuanngortuni ima akisutigalutillu aserfallassimatigaat 

atuisunit aki naleqqutinngitsutut nalilerneqartarnera ulluinnarsiutaasutut oqaluuserineqartaler-

nikuulluni, ukiuni ila amerlaqisuni. 

 

Atuisut ineqartut pisortanut qaammammut akiliisarnermikkut naatsorsuutigisarpaat aserfallatsaa-

neq naliginnaasutut aamma akileeqataaffigisarlugu, taamaakkaluartoq pisortat aserfallatsaaliiner-

mut ima malinnaanngitsigaat inigisat naligat appariartuinnarlunilu aserfallakkiartuinnartarpoq 

massa aki atuutsinneqartut appariartortinneqanngitsoq. Periuseq tamanna atuisunit kisimi ilun-

gersunartorsiortitsinermi toqqaannartumik akiliisuutinneqartarpoq. Inigisat peqqinnarunnaartut, 

ussiittut, oqoqartut aammalu kajuminnarunnaartut amerlalluinnarput, taamaakkaluartut akigitin-

neqartut suli qaffasillutik. 

 

Siunnersuuteqartoq isumaqatiginaqaaq siunnersuuteqarnermini tunngavilersuuteqarpoq innuttaa-

sut ineqartinneqassasut peqqinnartunik aammalu inoqutigiinnit akilerneqarsinnaasuusariaqarlutik 

atugassiissutigineqassapput. 

 

Pisortat illuliortiternermut piginneqatigiillunilu sanaartortarnerit aqqissuussinerit pitsaasut ingerla-

sut amerlisartariaqarpavut. Amerlisarneqassapput aamma isertitakinnerusunit peqataaffigi-

neqarsinnaasunngortikkiartortinnerisigut naligiinnerusumik ineqarnikkut politikkeqarnikkut atugas-

saqartitsinikkut.  

Nuannaarutigisatsinnik naalakkersuisut ukioq februar-imi Inissianut Tamarmiusunut Pilersaarut 

akuersissutigisaat taassumalu ilagaat misissuinerit aammalu periarfissarsiornerit inoqutigiinnut ilu-

aqutissat ilanngullugit suussusersiniarnerinut suliniarneq.  

 

Naalakkersuisut siunnersuut itigartikkaluarpaguluunniit suliniarnertik ingerlasoq innersuutiinnarsi-

masinnaavaat, kisiannili tapersiinermikkut aamma inatsisartoqarnikkut tunuliaqutserneqarneq tas-

suunakkut naqissuserneqaqqissinnaasutut isigaarput, taamaammallu siunnersuut taperserlutigu sa-

naartornermut ataatsimiititaliamut innersuupparput.  


